Fjala e kryetarit t¢ ASHAK-ut, Hivzi Isami, té mbajtur né Akademiné
Solemne me rastin e 25-vjetorit té Deklaratés Kushtetuese té 2 korrikut
1990

Té nderuar kolegé dhe miq,
Zonja dhe zotérinj

Jemi mbledhur sot kétu, né mjediset e Akademisé sé Shkencave dhe té
Arteve té Kosovés, pér ta shénuar dhe kujtuar njé nga datat e réndésishme té
historisé mé té re té Kosovés. Pikérisht para njé cerek shekulli, mé 2 Korrik
1990, delegatét e tri dhomave té Kuvendit té atéhershém té Krahinés
Socialiste Autonome té Kosovés - té Dhomés sé Punés sé Bashkuar, té
Dhomés sé Komunave dhe té Dhomés Shogérore-Politike -, e shpallén
Deklaratén Kushtetuese, gé njihet si Deklarata e Pavarésisé sé Kosovés, me
té cilén Kosova do té béhej shtet né vete né formé té njésisé sé pavarur né
ish-Federatén Jugosllave.

Deklaratén Kushtetuese e nénshkruan 111 nga gjithsej 190 delegaté té
tri dhomave té Kuvendit té Kosovés. Prej 111 nénshkruesve, 83 delegaté
jané gjallé: prej tyre 61 delegaté jané né Kosové dhe 22 jané jashté Kosovés.
Pjesa mé e madhe e tyre sot &shté e pranishme kétu. Ndérkaq 28 delegaté
nuk jané mé né mesin e té gjalléve.

Ju thérras gé me njé minut heshtje t’i nderojmé kéta delegaté dhe té
gjithé té tjerét gé dhané kontribut té cmueshém pér shpalljen e Deklaratés sé
Pavarésisé, pér clirimin e Kosovés dhe pér pavarésimin e saj.

Lavdi!

Akademia e Shkencave dhe e Arteve e Kosovés dhe anétarét e saj i
kané ndjekur me vémendje dhe kané marré pjesé aktive si né zhvillimet
shkencore dhe té artit, ashtu edhe né zhvillimet e tjera me interes té
pérgjithshém pér Kosovén. Né momentet mé dramatike, Ky institucion doli
me njé propozim, gé do té béhej me réndési té madhe. Nga Kuvendi i késaj
Akademie ka dalé Deklarata mbi ¢éshtjet kushtetuese e dt. 14 gershor 1990,
drejtuar Kuvendit té KSA té Kosovés, té RSFJ-sé dhe té RS té Serbisé dhe
opinionit té gjeré. Kété dité, Kuvendi i Akademisé sé Shkencave dhe té
Arteve té Kosovés zgjodhi anétar nderi té késaj Akademie nobelisten e
njohur, Gonxhe Bojaxhiun — Néné Terezén, pér virtytet njerézore, moralin e
larté dhe pér kontributin e dhéné pér page né mbaré botén.



Deklarata Kushtetuese e Kuvendit té Kosovés e 2 Korrikut 1990 ishte
njé reagim ndaj suprimimit me dhuné té gjendjes kushtetuese dhe vendosjes
sé gjendjes okupuese e koloniale né Kosové, si dhe terrorit shtetéror ndaj
shqiptaréve. Deklaratés Kushtetuese i kishin parapriré reagimet e fugishme
gjithépopullore shqiptare, té prira nga protestat e minantoréve dhe té
studentéve, si dhe Deklarata e pérmendur e Akademisé sé Shkencave dhe té
Arteve té Kosoves.

Deklarata e 2 Korrikut 1990 té nesérmen, mé 3 korrik, u publikua né
“Fletoren Zyrtare” té Kuvendit t¢ Kosovés dhe pastaj u pérligj me
dokumente té réndésishme pér té ardhnmen e Kosovés, si jané Kushtetuta e 7
Shtatorit 1990, gé njihet si Kushtetuta e Kacanikut, dhe Rezoluta pér
Pavarésiné dhe Sovranitetin e Kosovés mbi bazén e Referendumit pér
Pavarésiné e Kosovés té shtatorit té vitit 1991; edhe te kjo Rezoluté
Akademia dha ndihmesén e vet. Ndérkag mé 24 maj 1992 u mbajtén
zgjedhjet parlamentare dhe presidenciale. ASHAK- né vitin 2005 i botoi té
gjitha aktet kryesore té Kuvendit t¢ Republikés sé Kosovés nga 2 Korriku
1990 e kéndej. Nga Akademia u béné shumé njoftime dhe protesta té
argumentuara shkencérisht lidhur me ¢éshtjet kushtetuese dhe suprimimin
me dhuné té gjendjes kushtetuese né Kosové, drejtuar organeve mé té larta té
ish-Federatés dhe instancave relevante evropiane dhe amerikane.

Deklarata e 2 Korrikut 1990, bashké me dokumentet e zéna né gojé,
lufta pagésore para dhe pastaj lufta e armatosur, u parapriné proceseve
politiko-juridike té Kosovés deri te pavarésia dhe sovraniteti i saj mé 17
Shkurt 2008 dhe Kushtetuta e Republikés sé Kosovés e 10 Prillit 2008.
Nérhyrja e NATO-s né gjysmén e paré té vitit 1999 ge poashtu me réndési
vendimtare pér clirimin e Kosovés dhe arritjen e objektivave té pérmendur.
Brezat luftuan pér mé shumé se pér Kosovén e pavarur, por fugia e
shqiptaréve dhe konstelacioni i raporteve ndérkombétare né kété fazé té
zhvillimeve ishin té tilla sa nuk mund té arrihej mé shumé.

Harku kohor njéshekullor i Kosovés, gé nga ndarja e dhunshme e
trungut gjeoetnik té shqiptaréve dhe okupimi klasik i Kosovés nga Serbia né
vitin 1912, karakterizohet me shumé ané té dhimbshme: spiralja e dhunés
sistematike, e krimeve té llahtarshme mbi popullatén shqiptare dhe débimi
me mjete gjenocidale, pérve¢ né disa periudha shumé té shkurtra, nuk pati té
ndalur deri né gjysmén e vitit 1999, kur intervenoi forca mé e madhe
ushtarake té boté, e cila e parandaloi gjenocidin masiv ndaj shqiptaréve.
Gjendjen e arritur me dhuné dhe terror ndaj shqiptaréve, mijerisht, e
verifikuan té gjitha konferencat ndérkombétare, nga Konferenca e
Ambasadoréve e Londrés e viteve 1912-1913 e deri te Konferenca tjetér e
Londrés pér ish-Jugosllaviné e vitit 1992. Midis tyre ishin disa konferenca té



tjera (e Versajés 1919, e Parisit 1946, e Brukselit 1990, e Hagés 1991). As
Konferenca e Dejtonit e vitit 1995, edhe pse represioni dhe dhuna ndaj
shqiptaréve kishin marré dimensione té gjera, nuk e tha njé fjalé pér
Kosovén, kusht ky gé e kishte véné Millosheviqi. Té gjitha kéto konferenca
e favorizuan vetém Serbiné!

Asnjé pérmirésim i gjendjes sé pérgjithshme té shqiptaréve né
Jugosllaviné e Versajés. Pérkundrazi, vazhdoi brutaliteti pérmes
pérndjekjeve, shpronésimeve dhe shpérnguljeve té detyrueshme, té pércjellé
me reformat famékeqge agrare dhe kolonizimin me element sllav né gjithé
territorin e tyre homogjen etnik, tashmé té copétuar né tri banovina (e
Moravés, e Zetés dhe e Vardarit). Ndérkag, né fillim té vitit 1945 Kosova
ishte véné nén administrim ushtarak, i cili u hoq vetém né korrik té kétij viti,
kur ajo u fut me forcé ushtarake nén Serbi/Jugosllavi si “krahiné autonome”
(autonomna oblast), me status politik-konstitucional mé té ulét se té
Vojvodinés. Me kété pozité mbeti deri né Kushtetutén e treté té Jugosllavisé
(1963), kur u barazua me Vojvodinén dhe shgiptarét nga statusi i pakicés u
avancuan né kombési, qé do té thoté se pérséri mbetén qytetaré té dorés sé
dyté. Territoret e tjera, té banuara me shqiptaré, mbetén né tri republika té
tjera, me té njéjtin status. Pas ndryshimeve té médha politike né kreun e ish-
Federatés Jugosllave né vitin 1966, u hapén mundési pér ndryshime politiko-
juridike dhe kushtetuese dhe u nxorr Kushtetuta e vitit 1974, me té cilén u
forcua subjektiviteti konstitucional-juridik e politik i Kosovés né ish-
Federatén deri tek e drejta e vetos. Por pas vitit 1981 pasoi ndérhyrja e
vrazhdé politike e policore e Serbisé, e mbéshtetur pa rezervé nga organet e
ish-Federatés Jugosllave, e pércjellé nga njé represion policor e ushtarak, me
géllim té suprimimit té késaj Kushtetute dhe vénies sé Kosovés pérséri nén
juridiksionin e Serbisé, gjé qé ndodhi né mars té vitit 1989.

Duke pasur parasysh parimet e proklamuara té bashkésisé ndérkombétare
me fuqi vendimarrése, projekti i 18vizjes politike shqiptare ishte gé problemi i
Kosovés té zgjidhej me mjete pagésore dhe demokratike. Por kéto sakrifica
té shqgiptaréve nuk u shpérblyen nga bashkésia ndérkombétare. Me
indiferencén ndaj dhunés dhe me pranimin e gjendjes faktike, té krijuar pas
suprimimit té autonomisé federale, Evropa dhe bashkésia ndérkombétare e
pranonin politikén e aktit té kryer, gé e kurajonte Serbiné pér sjellje edhe mé
agresive ndaj shgiptaréve, té cilét pas shterrjes sé té gjitha mjeteve
demokratike u detyruan té kalonin nga kursi pagésor né lufté té armatosur,
né lufté clirimtare. Né& pérpjekjet dhe luftén pagésore dhe né luftén e
armatosur, pérveg rezistencés sé brendshme, edhe diaspora joné luajti njé rol
shumé té madh pérmes ndihmave materiale, morale dhe ushtarake dhe
ndérkombétarizimin e c¢éshtjes sé Kosovés. Edhe sot remitancat gé vijné nga



diaspora jané burim kryesor i té hyrave dhe pérbéjné rreth 1/3 e buxhetit té
Kosoves.

Katér Jugosllavité, né dimensione té ndryshme hapésinore dhe politike,
ashtu sic u krijuan mbi bazé té politikés hegjemoniste serbe dhe forcés
ushtarake serbe, ashtu edhe u shkatérruan nga veprimi i konceptit unitarist e
militarist. Merité e shqiptaréve té Kosovés dhe té gjithé shqiptaréve né ish-
Jugosllavi ishte se ditén ta gjenin veten né projektet dhe proceset e
peréndimit me té cilat u cthurr sistemi komunist dhe u shpérbé ish-
Jugosllavia si krijesé artificiale tepér e komplikuar.

Fundi i shekullit XX shquhej pér nga brutalitetet dhe barbarité deri te
ndérmarrjet gjenocidale né ish-Jugosllavi. Edhe Kosova dhe shgiptarét
morén njé goditje t& madhe nga regjimi serb. Gjendja e nderé dhe shumé e
dhimbshme pér shqiptarét mori fund me hyrjen e trupave té NATO-s mé 12
gershor 1999, né mbéshtetje té Rezolutés 1244 té KS té OKB-sé, kur Kosova
u vu nén protektorat ushtarak (KFOR-i) dhe civil ndérkombétar (UNMIK-u).
KFOR-i mbeti edhe sot e gjithé ditén autoritet i respektuar nga qytetarét,
ndérsa UNMIK-u, si strukturé instaloi njé administraté jofunksionale dhe
korruptive dhe si e tillé nuk gézoi respekt. Pérgjegjésité qé i mori, si¢ ishin
ishin reformat demokratike, ndértimi i institucioneve, zhvillimi ekonomik,
procesi i privatizimit, sundimi i ligjit, pengimi i korrupsionit dhe krimit té
organizuar etj., UNMIK-u nuk i pérmbushi. Me njé mandat té njé
“Sulltanati” dhe si pengues e gllabérues i procesit té privatizimit, edhe
mjetet finaciare té Kosovés, té grumbulluara né fonde té caktuara, i dérgoi
né banka té huaja, ku gjenden edhe sot dhe po gélltiten nga kriza globale.

Sipas Rezolutés 1244 té KS Veriu i Kosovés faktikisht mbeti edhe sot
territor kontestues dhe konfrontues midis Kosovés dhe Serbisé, duke u
toleruar nga UNMIK-u strukturat e Serbisé né veri dhe bojkotimi i
Institucioneve té Kosovés né té gjitha nivelet nga serbét vendoré, té ciléve u
dha privilegje té papara pérmes diskriminimit pozitiv! Pas mossuksesit té
UNMIK-ut, njé rol né sundimin e ligjit dhe né luftén kundér korrupsionit
dhe krimit té organizuar pritej ta luante EULEX-i, por edhe kjo instancé, e
ftuar nga institucionet e Kosovés, mjerisht nuk u tregua efikase né kété
mision. Pérkundrazi, manifestoi njé séré dobésish. Mirépo, me gjithé
dobésité e faktorit ndérkombétar né Kosové, ta krahasosh praniné
ndérkombétare, vecanérisht pjesén ushtarake, me pushtimin serb té Kosovés
éshté né anén tjetér té arsyes.

Mé 17 Shkurt 2008 Kosova u shpall shtet sovran dhe i pavarur, por nén
mbikéqgyrje ndérkombétare. Né Gjykatén Ndérkombétare té Drejtésisé né
Hagé mé 22 korrik té vitit 2010 Kosova arriti njé sukses té madh, kur kjo



Gjykaté gati unanimisht, vendosi gé me shpalljen e Pavarésisé sé Kosovés
nuk éshté shkelur e drejta ndérkombétare. Por kjo fitore nuk u shfrytézua sa
duhet né procesin e njohjeve ndérkombétare nga ana e faktorit politik
kosovar, pér cka térhoqi vérejtjen edhe veté z. Ahtisari né njé takim me
pérfagésues té Akademisé soné né vitin 2012.

Ndérkag, mé 10 shtator 2012 ndodhi edhe njé kércim pozitiv: né
Kosové pérfundoi procesi i mbikqyrjes ndérkombétare. Té drejtat, obligimet
dhe pérgjegjésité e institucioneve té Kosovés u rritén edhe mé shumeé.
Problemet dhe sfidat e tyre kryesore mbetén né mbrojtjen e térésisé
territoriale té shtetit, né zhvillimin ekonomik, né sundimin e ligjit, né
mposhtjen e korrupsionit dhe krimit té organizuar, si kushte kryesore pér t’u
integruar né BE etj. BE-ja me 500 milioné banoré u vuri kushte 2 milioné
banoréve té Kosovés véshtiré té pérballueshme edhe pér vendet e zhvilluara
té Evropés. Né vitin 2004, kur flitej pér standardet para statuasit té Kosovés,
njé funksionar i larté i State Departamentit Amerikan, Mark Grossman, i
solli 8 standarde, pér té cilat ish-funksionari tjetér i kétij Departamenti,
Morton Abramovich, tha se i kané véné Kosovés kushte té cilat né kété boté
mund t’i pérmbushin vetém Finlanda dhe Danimarka.

Sot, pér turpin e Evropés, vetém Kosova dhe shqiptarét si shumicé, mé
proevroperéndimorét né boté, né Iévizjen e liré brenda BE-sé sé diversifikuar
dhe kontrastive né shumé drejtime, mbetén mé té izoluarit! Kosova éshté e
vetmja né Evropé gé ka mbetur njé vrimé e zezé sa i pérket liberalizimit té
vizave — ¢do dité po i vihen kushte gjithnjé e mé rigoroze dhe kushte shtesé.
BE-ja po vepron me standarde té dyfishta, gé popullata joné po e ndjen si
braktisje dhe mungesé té perspektivés evropiane! Prandaj lufta joné né
pérmbushjen e obligimeve té marra, pér té vértetén, pér drejtési e ligj dhe pér
miq duhet té vazhdojé mé energjikisht.

Fitoret né page, né kuptimin e demokratizimit té jetés, té funksionimit
té shtetit té sé drejtés, té insitucioneve demokratike, té ekonomisé sé tregut,
té respektimit té té drejtave té njeriut, askund nuk jané té lehta, ndérsa né
Kosovén komplekse dhe nevralgjike, kéto fitore jané edhe mé té véshtira,
vecanérisht lufta kundér korrupsionit dhe krimit té organizuar si dy té kéqgiat
mé té médha, gé gjallojné tash e 16 vjet. Fatkegésisht, pa praniné e faktorit
ndérkombétar, edhe késhtu si éshté né véllim dhe né strukturé, u déshmua se
kéto dy té kégia nuk mund t’i ¢rrénjosim veté. Edhe né rastin toné, po t’i
referohemi maksimés sé vjetér politike dhe filozofike, rezulton se ata gé jané
pjesé e problemit, nuk mund té jené dhe pjesé e zgjidhjes.

12 Qershori 1999, kur hyné trupat e NATO-s né Kosové, éshté dité
historike pér Kosovén dhe shqiptarét dhe dité e ardhmérisé sé tyre.



Presidenti Klinton menjéheré pas luftés (1999), né Ferizaj, na la porosiné:
“Ne e fituam Iluftén, ju fitojeni pagen”! Ky mesazh i tij, i thellé
pérmbajtésisht, duhet té jeté udhéréfyes i pérhershém pér ne. Tash, pas kaq
viteve pas clirimit, po e shohim se sa éshté e véshtiré lufta né page né téré
kompleksitetin e saj.

Eshté kétu sot rasti gé t’i falénderojmé dhe t’u jemi shumé mirénjohés
brezave qé luftuan dhe dhané jetén pér liriné dhe pavarésiné gé po e gézojmé
ne sot. 25-vjetori i Deklaratés Kushtetuese pér nga dimensioni kohor duket
njé jubile i vogél, por nuk ka asnjé dyshim se éshté tejet i réndésishém pér
jetén politike dhe kombétare té Kosovés. Prandaj, éshté gjithashtu momenti
gé t’i falénderojmé delegatét e Kuvendit té Kosovés té legjislaturés sé vitit
1990 pér guximin e pashoq gé treguan né momentet kyce té historisé soné
mé té re, duke e shpallur Deklaratén Kushtetuese mé 2 Korrik 1990 dhe me
kété duke u hapur rrugé proceseve dhe projekteve té tjera né favor té
pavarésisé dhe sovranitetit t¢ Kosovés. E konsiderojmé té nevojshme t’i
falénderojmé edhe garget dhe miqté ndérkombétaré, vecanérisht SHBA-té
dhe kryetarét Vilson (1920), Klinton (1999) dhe Bushin e Ri (2008), gé
gené faktoré me réndési né té dy pavarésité, té Shqipérisé né vitin 1920 dhe
té Kosovés né vitet 1999 dhe 2008.

Ju faleminderit!
02.07.2015



